
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

ДОСХОЖАЕВТАР ОТБАСЫ – БЕРЕКЕЛІ ШАҢЫРАҚ, ӨНЕГЕЛІ ӘУЛЕТ
Отбасы – адам өміріндегі 

ең қымбат қазына, 
қоғамның берік тірегі. 
Осындай тағылымды 
шаңырақтың бірі – Әйтеке 
би кентінің      тұрғыны До-
схожаевтар    отбасы.

Досхожаев  Әли 
Ақмырзаұлы          мен         
Ахмедова      Салия         
Мәдәлиқызы 42 жыл-
дан    астам уақыт бойы 
өмірдің        қуанышы мен 
қиындығын бірге еңсеріп, 
4 ұл, 9 қыз тәрбиелеп 
өсірді. Көпбалалы ана Са-
лия Мәдәлиқызы «Күміс 
алқа»,  «Алтын алқа»  

төсбелгілерімен  
марапатталған.

Бүгінде До-
с х о ж а е в т а р 
әулеті үлкенді 
сыйлау, кішіге 
қамқор болу, 
еңбекке адалдық 
пен отбасына 
ж а у а п к е р ш і л і к 
қ ұ н д ы л ы қ т а р ы н 
ұрпақтан-ұрпаққа 
ж а л ғ а с т ы р ы п 
келеді.

Қ а з а қ с т а н 
Р е с п у б л и к а с ы 
П р е з и д е н т і н і ң 
ж а н ы н д а ғ ы 
Ә й е л д е р 

істері және отбасылық-
демографиялық са-
ясат жөніндегі 
ұлттық комиссияның 
қолдауымен, Қазақстан 
Р е с п у б л и к а с ы н ы ң 
Мәдениет және 
ақпарат министрлігінің 
ұйымдастыруымен өтетін 
дәстүрлі «Мерейлі отба-
сы» ұлттық байқауының 
аудандық кезеңінен 
жеңімпаз      атанып, 
облыстық кезеңге жолдама 
алған       Досхожаевтар от-
басы облыстық кезеңде ІІ 
орынға ие болды.

Мерейлі отбасыға 
облыс әкімі      Мұрат 

Нәлқожаұлының арнайы ди-
пломы және 300 000 теңге 
көлемінде ақшалай сыйлығы 
табысталды.

Бұл – берекелі 
шаңырақтың, маңдай тер-
мен келген еңбектің және 
ұрпақ тәрбиесіне деген 
жауапкершіліктің лайықты 
бағасы.

Досхожаевтар                от-
басын зор жетістігімен 
қ ұ т т ы қ т а й м ы з ! 
Ш а ң ы р а қ т а р ы ң ы з ғ а 
амандық, бақ-береке тілеп, 
ұрпақтарыңыздың қызығын 
көріп, мерейлеріңіз арта 
берсін  дейміз! 

ҚҰРЫЛТАЙ САЙЛАУЫ КҮНІ АУЫЛ ШАРУАШЫЛЫҒЫ 
ӨНІМДЕРІНІҢ ЖӘРМЕҢКЕСІ ҰЙЫМДАСТЫРЫЛДЫ

Елімізде               өткен 
Құрылтай сайла-
уы күні ауданымыз-
да             ауыл шаруашылығы 
өнімдерінің жәрмеңкесі 
ұйымдастырылды.

Жәрмеңкеде жергілікті 
шаруалар мен кәсіпкерлер 
өндірген ет, сүт, көкөніс, 
бақша өнімдері және 
басқа да азық-түліктер 
тұрғындарға қолжетімді 
бағамен  ұсынылды.

Шараның басты мақсаты 
– тұрғындарды сапалы 
әрі табиғи өнімдермен 
қамтамасыз ету, жергілікті 
ауыл шаруашылығы тауар 

өндірушілерін қолдау және 
маңызды күннің көркін арт-
тыру.

Жәрмеңкеге келген 
тұрғындар өнімдерді са-
тып алып, шаруалар-
мен        тілдесіп, ауыл 
еңбеккерлерінің еңбегіне 
ризашылықтарын білдірді.

Осындай      игі бастама-
лар ел бірлігін нығайтып, 
халықтың тұрмысын 
жақсартуға бағытталған 
жұмыстардың жарқын 
көрінісі  болды. 

Қазалы ауданы
 әкімінің 

баспасөз қызметі

СПОРТ КҮНІНЕ ОРАЙ МЕРЕКЕЛІК ШАРА ӨТТІ
Қазалы ауданында Спорт 

күніне арналған салтанатты 
шара өтті. 

Әйтеке       би       кенттік 
мәдениет үйінде өткен    
мерекелік шараға аудан әкімі 
Алмасбек            Есмаханов   
қатысып, аудан спортшыла-
рын кәсіби мерекелерімен 
құттықтады. Спорт сала-
сында атқарылып жатқан 
жұмыстарды атап өтіп, 
спортшылардың жарқын 
жетістіктері үшін аудан 
жұртшылығы атынан алғысын 
жеткізді. 

« П р е з и д е н т і м і з д і ң , 
Үкіметтің және аймақ 
басшысының қолдауымен 
ауданымызда спорт сала-
сында ауқымды жобалар іске 
асырылып, жүйелі жұмыстар 
жүргізіліп келеді. Мемлекет 
басшымыз Қасым-Жомарт 
Кемелұлы «Қазақстан – спорт 
державасы болуға тиіс. Сол 
үшін біз маңызды спорт ны-
сандарын салып жатырмыз. 
Халықтың спортқа деген 
қызығушылығын арттыру 
– біздің ортақ міндетіміз», - 
деп  спорт инфрақұрылымын, 
соның  ішінде       стадион-
дар мен спорт кешендерін 
салуға тапсырма берген 
болатын. Соңғы 4 жылда 
Қ.Пірімов, Ү.Түктібаев ауыл-
дарынан бұқаралық спортты 
дамыту мақсатында замана-
уи спорт кешендері, бірқатар 
елді мекендерде спорт, 
ойын алаңдары салынып, 
пайдалануға берілді. 

Биылғы жылы «Ауыл – Ел 
бесігі» бағдарламасы аясын-
да Бекарыстан би аулын-
да құны 398,5 млн. теңгені 
құрайтын жаңа спорт кешені 
пайдалануға беріліп, жуық 
арада   ғана облыс әкімі Мұрат 
Нәлқожаұлының қатысуымен 
628,7 млн. теңгеге аудан 
орталығы - Әйтеке     би кентінде 
және 537,1 млн. теңгеге 
Қожабақы аулында заманауи 
спорт кешендері ел игілігіне     
пайдалануға берілді. 1 мау-
сым – Халықаралық      бала-
ларды қорғау күні мерекесі ая-
сында          Әйтеке би кентінде 2 
спорт алаңы ашылды. Алдағы 
уақытта Қазалы қаласында 
жаңа спорт кешенін салу жо-
спарланып отыр. 

Қазіргі таңда ауданымыз-
да 35 мыңнан астам тұрғын  
спортпен жүйелі түрде 
шұғылданады. Бұл -  ау-
дан халқының 45 пайызы. 
Спортшының жолы – жеңіс 
пен жеңілістен, қуаныш пен 
толғаныстан тұрады. Нағыз 
спортшы үшін ең басты-
сы – мәреге жету ғана емес, 
сол жолда тоқтамау. Өйткені 

бүгінгі кішкентай жеңіс – 
ертеңгі үлкен жетістіктің ба-
стауы. Сіздерге сарқылмас 
күш-қуат, отбастарыңызға 
құт-береке, дендеріңізге 
саулық тілеймін», - деді Ал-
масбек Әбілқасымұлы. 

Салтанатты шарада 
ауданның спорт саласының 
дамуына сүбелі үлес 
қосқан бірқатар     азамат-
тар     Қазақстан Республи-
касы Туризм және спорт 
министрлігінің, облыс әкімінің, 
облыс әкімі орынбасарының 
және аудан   әкімі мен 
облыстық дене шынықтыру 
және спорт басқармасының    
Алғыс хаттарымен  марапат-
талды.

Мерекелік шара аудан 
өнерпаздарының мерекелік 
концертіне      жалғасып, ар-
дагер спортшыларға ау-
дан әкімінің мерекелік 
сыйлықтары  табысталды.

Айта кетейік, спортшыла-
рымыз  әлемдік додалар мен 
ел біріншіліктерінде әрдайым 
жеңіс тұғырынан көрініп, 
еліміздің атын әлемге таны-
туда. Бүгінде халықаралық 
аренада көк туымызды 
көкке көтерген қазалылық 
спортшылар жыл басынан 
бері Халықаралық турнир-
лерде 11 алтын, 16 күміс, 8 
қола медальды, Қазақстан 
Республикасының чемпио-
наттарында 14 алтын, 19 күміс,       
27 қола медаль иеленді. 
Өткен жылы Хорватия аста-
насы Загреб қаласында ере-
сектер арасындағы грек-рим 
күресінен өткен Әлем чемпи-
онатында жерлесіміз Айдос 
Сұлтанғали көк туымызды 
көкке көтеріп, халқымызға 
тарихи алтын медаль сый-
лады. Биыл шілде айында 
Индонезияның    астанасы 
Джакарта қаласында өткен 
бокстан жастар арасындағы 
Азия чемпионатында 80 
келіден жоғары салмақ 
дәрежесінде сынға түскен 
жерлесіміз Толыбай Зарина 
алтын медальді жеңіп алып, 
Азия чемпионы атанды. Нау-
рыз айында Тараз қаласында   
қол күресінен өткен Қазақстан 
Республикасының чемпио-
натында Қашмұрат Дәурен, 
Спасов Игорь алтын медаль, 
Ибрашов Әділбек қола ме-
даль иеленіп, Азия  чем-
пионатына жолдама алды. 
Қырғызстан Республика-
сында     маусым айында қол 
күрестен өткен Азия чемпи-
онатында Қашмұрат Дәурен 
жастар арасында Азия чемпи-
оны  атанған  болатын.

Қазалы ауданы әкімінің 
баспасөз қызметі

ҚАЗАЛЫДА ЖАҢА ЖОБАЛАР ІСКЕ ҚОСЫЛУДА
Қызылорда облысының ауыл 

шаруашылығы және жер қатынастары 
басқармасының басшысы Талғат 
Дүйсебаев  Қазалы  ауданына жұмыс са-
парымен  келіп, шаруа қожалықтарының  
басшыларымен  кездесті.

Жиында           ауыл шаруашылығы са-
ласын дамытуға    бағытталған «Ауыл 
аманаты», «Игілік», «Береке»,  «Жайлау»  
бағдарламаларының      мүмкіндіктері, 
несие алу        тәртібі мен шарттары 
түсіндірілді.

Жұмыс сапары       аясында басқарма 
басшысы бірқатар жобалардың 
жұмысымен танысты.

Алдымен Талғат Тұрсынұлы «Арал 
Рыбторг» ЖШС-нің  балық өсіру тоғаны 
шаруашылығына барды. 2024 жылы іске 
қосылған         шаруашылықтың жалпы 

аумағы       464 гектарды      құрайды.             Өткен 
жылдың қазан айында тоғандарға 360 
мың дана           майдашабақтар  жіберілген. 
Қазіргі уақытта қыстық тоғандардағы 
балықтарды жаздық тоғандарға көшіру 
жұмыстары жүргізілуде. Кәсіпорын 
алдағы күзде 500 тоннаға жуық тауарлы 
балық  алуды  жоспарлап  отыр.

Айта кету керек, «АралРыбторг» 
ЖШС-нің құны 650 млн. теңге болатын 
тауарлы балық өсіру тоғаны жобасы 
өңірде балық шаруашылығын дамытуға, 
жергілікті өнім көлемін арттыруға және 
ауыл шаруашылығы  саласының әлеуетін 
күшейтуге  бағытталған. Жалпы тоғанда 
балық өсіру жобасының 308 млн. теңге 
қаржысы кәсіпкердің өз қаражаты 
есебінен, қалған 342 млн.теңгесі 
«Байқоңыр Әлеуметтік Кәсіпкерлік кор-

порациясы» АҚ арқылы несие алуға 
құжаттары ұсынылып отыр.

Сондай-ақ, сапар барысында 
басқарма басшысы   өткен жылы іске 
қосылған шұбат өндіру    нысанының 
жұмысымен танысты. «Ауыл аманаты»      
жобасы аясында   кәсіпкер 6 млн. теңге 
жеңілдетілген несие алып, бүгінде өз 
кәсібін табысты жүргізіп келеді. Қазіргі 
таңда шаруашылықта тәулігіне 50 литр 
шұбат өндіріліп, тұрғындарды табиғи 
әрі сапалы өніммен қамтамасыз ету-
де. Кәсіпкер алдағы уақытта       өндіріс 
көлемін ұлғайтып, өнім түрлерін көбейту 
арқылы кәсібін одан әрі кеңейтуді жо-
спарлап отыр.

Қазалы ауданы 
әкімінің 

баспасөз қызметі

ӨТЕБАС БИ ЕЛ БІРЛІГІН САҚТАҒАН ТҰЛҒА
Өтебас          Әйтеке бидің 

үлкен баласы. Ол жас кезінен 
бастап қазақ халқының 
қамын, оның келешекте 
іргелі ел болуын   ойлаған. 
Сондықтан жас кезінен 
әкесімен, билер,  бектер-
мен бірге жүріп,  олардың 
әңгімелері мен ақылдарын 
тыңдап өсті. Олардан есіткен 
шешендік өнерді жете 
меңгерді. Жер дауы, мал-
жан  дауында тапқырлық 
көрсетеді.

Шөмекей мен Кішкене 
ұрпақтарының     Қызылқұмда 
жайлауда отырғанда 
мыңдаған жылқылары  
қосылып        кетеді. Екі жақ 
қанша бөлсе де    бір - екі 
жылқы артық қала береді. 
Ақырында олар  Төртқара 
Өтебасқа жүгінуге  келісім 
береді. 

 Өтебас билік айтуға  келіп 
Шөмекей мен Кішкененің  
ықпалды адамының біреуін 
оң жағына, екіншісін сол 
жағына алып, «Мен қазір сен-
дермен бірге жылқыларды  
қара қылдай қақ жарып 
өтем», – деп  ұйлығып тұрған 
жылқыларды    екіге бөліп 
атпен шауып келе жатып 
алдымен    оң жағындағы 
Шөмекейге,  жылқының  
орта белінен өткенде сол 
жағындағы Кішкененің ада-
мына қайырылып көзін 
қысқан. Содан соң екі   
жақта ырза болып бөлінген 
жылқыларын өз ауылдарына   
қарай айдап  кеткен.

Сонда жылқыларды айдап 
келе жатқан Шөмекейдің биі 
жаңа  жылқыны Өтебас би 
бөліп келе жатқанда маған 
көзін қысты, бізге көбірек 
бөлігі тиді десе, Кішкененің 
биі         жаңа Өтебас би 
жылқыны бөліп келе жатып 
маған көзін қысты, сірә бізге 
көп жағы кетті,- депті жолда-

старына. 
Бұл Өтебас бидің  

тапқырлығы еді. 
Кәнісбек Өтепберген 

ақсақал 1850 жылы туып, 
1938 жылы халық жауы 
болып ұсталып кеткен 
қазақтың шежіресін жазған 
адам. Сонымен қатар, 
ол Басықара,   Байқазақ 
батыр, Жанқожа батыр, 
Өтебас билердің түр-түсін 
суреттеп жазған. Басықара 
батыр кең иықты, орташа 
денелі, көзі өткір,  атжақты, 
ал, Байқазақтың бойы та-
пал, бірақ кең иықты, басы 
өте үлкен, төңкерілген 
шәугімдей           деп айта-
ды. Ал, Өтебасты  дөңгелек     
бетті, қасы қалың,  
толықтау, орташа бойлы, 
нұрлы, шоқша сақалды                
деп суреттейді.

Сол      Кәнісбек                 
Өтепберген  ағамыздың ай-
туынша Қазақ көші сонау 
Нұратадан Сыр бойына 1736 
жылы атбасын бұрды. Ал,  
төртқараның көшін Өтебас 
баласы Жаныс, жалпы көшті 
Ашабай батыр басқарады. 
Әлімұлының Төртқара 
руының  11000   отбасы 
Қазалы өңірін қоныс еткен. 

Ресей архивтерінде 
Өтебас бидің есімі 1748 жылы 
Әбілхайыр    хан өлгеннен 
кейін айтыла бастайды. 1762 
жылы      Өтебас би Нұралы хан-
мен      құдандаласып, қызын      
Пірәлі сұлтанға береді. Ол       
туралы Нұралы хан 13 та-
мызда Орынбор губернато-
ры А.Давидовқа хабарлап, 
губернатормен кездесу үшін 
Өтебас бидің немере інісі 
Қаракөбек пен баласы Жа-
нысты жібереді. Бұл арада 
Кіші  жүздің  ханы  қазақ-орыс 
арасындағы сауда-саттық 
мәселесін шешуді көздейді. 
Ал,  1785 жылы Өтебас би 

Ералы сұлтанмен бірге қазақ 
жайылымдарына тыныштық 
бермеген Қарақалпақтармен 
соғысқа  қатысады. 

1776 жылы 26 маусым-
да Нұралы хан Орынбор гу-
бернаторы Н.Рейнсдропқа 
жолдаған хатында Өтебас, 
Қаракөбек    билер   хан-
мен бірге ел ішіндегі орыс 
тұтқындарын босатумен, өз 
малдарын        Бұқара,   Хиуа, 
басқа да Азия елдеріне 
саудаға шығару туралы 
келісімге келгені туралы 
айтқан. 

1748         жылы 
Әбілхайырханды Барақ 
сұлтан өлтіргеннен кейін 
таққа Нұралы хан отыр-
ды. Ол 40 жылға таяу билік 
құрғанымен елдегі беделін 
сақтай алмады. Сондықтан 
1785 жылы 21 шілдеде Кіші 
жүздің 50 биі ІІ Екатери-
на патшайымға    Нұралыны 
тақтан түсіру жөніндегі хат 
жазған. Солардың қатарында 
Өтебас, Басықара, Көбек 
билер болды. Содан кейін 

Нұралы хан  Орынборға 
шақырылып, Уфаға жер 
аударылды.     Бұдан кейін 
халық ел          билеудің 
дәстүрлі дала демокра-
тиясына бет бұрамыз 
деп билер,  ру басы-
лар, ақсақалдардың 
қатысуымен 1786 жылдың 
21     қыркүйегінде            
Ақтөбенің түбіндегі 
«Жіңішке» өзенінің бой-
ында халық кеңесін 
өткізеді. Ондағы құжаттар 
таңбаланып, қағазға 
түскен. Бұрын елді хан 
кеңесі билесе, енді 5 
жыл бойы Сырым батыр,  
Қаракөбек бастаған халық 
кеңесі биледі. Сырым Төбе 
би болып сайланды. Бұл 
жерде         айта кететін 
бір жәй ІІ Екатерина, гу-
бернатор О.Игельстром 

хандықтың жойылуын құп 
көрді. Сондықтан Сырым ба-
тырды қолдап, Қаракөбек 
екеуіне Тарқан атағын 
берді. Бұл жерде олар-
ды орыстардың саясатын 
қолдаушылар қатарына 
қосуды көздеді. 

Арада  бір жыл өткенде  
кіші жүз           батырлары 
мен билеріне орыстарға 
қарсы соғысқа көмек сұрап, 
түріктерден арнайы хат кел-
генде  Өтебас  Бәйбекұлының 
есімі аталмайды. Демек 
Өтебас би1746 жылы бақилық 
болған.

Биыл Өтебас бидің 
туғанына 350 жыл толып 
отыр. 

Сондықтан Өтебас биді 
мәңгі есті сақтау мақсатында 
Әйтеке би кентінен көше атын 
берсе нұр үстіне нұр болар 
еді.

Қадірбек БЕКЕТОВ,  
ардагер ұстаз,

Қазақстан Журналистер 
Одағының мүшесі

куәлігі берілген

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

«ЭПИДЕМИЯЛЫҚ МӘНІ ЖОҒАРЫ ОБЪЕКТІНІҢ ХАЛЫҚТЫҢ САНИТАРИЯЛЫҚ-    
  ЭПИДЕМИОЛОГИЯЛЫҚ САЛАМАТТЫЛЫҒЫ САЛАСЫНДАҒЫ НОРМАТИВТІК ҚҰҚЫҚТЫҚ АКТІЛЕРГЕ СӘЙКЕСТІГІ 

ТУРАЛЫ САНИТАРИЯЛЫҚ-ЭПИДЕМИОЛОГИЯЛЫҚ ҚОРЫТЫНДЫ   БЕРУ» МЕМЛЕКЕТТІК КӨРСЕТІЛЕТІН ҚЫЗМЕТІНІҢ 
НЕГІЗГІ ТАЛАПТАРЫНЫҢ ТІЗБЕСІ (1-ҚОСЫМША)

1.Көрсетілетін  қызметті берушінің ата-
уы- Қазақстан  Републикасы Денсаулық 
сақтау министрлігінің санитариялық-
эпидемиологиялық бақылау комитеті 
және оның аумақтық бөлімшелері (бұдан 
әрі – көрсетілетін  қызметті беруші).

2.Мемлекеттік   қызметті беру 
тәсілдері- «электрондық үкімет»: www.
egov.kz веб-порталы (бұдан әрі – портал) 
арқылы.

3.Мемлекеттік қызметті көрсету 
мерзімі- 13 (он үш) жұмыс күні.

4.Мемлекеттiк көрсетiлетiн 
қызметтiң  нысаны- электрондық (толық 
автоматтандырылған)/ «бір өтініш» 
қағидаты бойынша көрсетіледі.

5.Мемлекеттік қызметті 
көрсету нәтижесі- Санитариялық-
эпидемиологиялық қорытынды не 
мемлекеттік қызметті көрсетуден бас 
тарту туралы дәлелді жауап.

6.Төлемнің мөлшері- Мемлекеттік 
қызмет жеке және заңды тұлғаларға 
(бұдан әрі – көрсетілетін қызметті алушы) 
тегін негізде көрсетіледі.

7. Көрсетілетін қызметті берушінің 
және ақпарат объектілерінің жұмыс 
кестесі.

    Жұмыс кестесі:
1) көрсетілетін қызметті берушіде: 

Қазақстан Республикасының еңбек 
заңнамасына  сәйкес демалыс және ме-
реке күндерінен басқа, дүйсенбіден ба-
стап жұманы қоса алғанда сағат 13.00-
ден 14.30-ға дейінгі түскі үзіліспен сағат 
8.30-дан 18.00-ге дейін.

2) порталда: (жөндеу жұмыстарын 
жүргізумен байланысты техникалық 
үзілістерді қоспағанда) тәулік бойы. 
Көрсетілетін қызметті алушы жұмыс 
уақыты аяқталғаннан кейін, дема-
лыс және мереке күндері жүгінген кез-
де өтініштерді қабылдау және қызмет 
көрсету нәтижелерін беру Қазақстан 
Республикасының еңбек заңнамасына 

сәйкес келесі жұмыс күні жүзеге асыры-
лады.

8. Мемлекеттік қызметті көрсету үшін 
көрсетілетін қызметті алушыдан талап 
етілетін құжаттар мен мәліметтердің 
тізбесі.

- осы     Қағидаларға 2-қосымшаға 
сәйкес нысан бойынша көрсетілетін 
қызметті алушының ЭЦҚ-сымен 
куәландырылған электрондық құжат 
нысанындағы өтініш;

- осы      Қағидаларға 
8-қосымшаға сәйкес санитариялық-
эпидемиологиялық қорытынды        алу 
үшін қажетті зертханалық-аспаптық 
зерттеулерге (сынақтарға) сәйкес ак-
кредиттелген зертханалар жүргізген 
зерттеулер (сынақтар) хаттамаларының 
электрондық  көшірмесі.

-Аккредиттелген зертханалар 
жүргізген зерттеулер (сынақтар) 
хаттамаларының мерзімі 1 жылды 
құрайды.

-Аккредиттелген зертханалар 
жүргізген өлшемдер хаттамаларының 
қолданылу мерзімі  3 жылды құрайды

9.Қазақстан Републикасының 
заңнамасында белгіленген мемлекеттік 
қызметті көрсетуден бас тарту үшін 
негіздер. 

1) көрсетілетін қызметті алушы 
мемлекеттік көрсетілетін қызметті алу 
үшін ұсынған құжаттардың және (немесе) 
олардағы деректердің (мәліметтердің) 
дұрыс еместігін анықтау;

2) мемлекеттік қызметті көрсету 
үшін қажетті ұсынылған деректер мен 
мәліметтердің «Халық денсаулығы 
және денсаулық сақтау жүйесі туралы» 
Қазақстан Республикасы Кодексінің 
94-бабына сәйкес бекітілген халықтың 
санитариялық-эпидемиологиялық 
саламаттылығы саласындағы 
нормативтік құқықтық актілерде 
белгіленген  талаптарға сәйкес келмеуі.

10. Мемлекеттік қызметті көрсету 
ерекшеліктерін,                 оның  ішінде 
электрондық       нысанда     және       Мемлекеттік 
корпорация арқылы көрсетілетін 
қызметтердің ерекшеліктерін ескере     
отырып, өзге де талаптар.

1. Мемлекеттік қызметті көрсету 
орындарының  мекенжайлары gov.еgov.kz 
интернет- ресурсында орналастырылған.

2. Көрсетілетін қызметті алушының 
ЭЦҚ-сы болған     жағдайда портал   арқылы 
электрондық нысанда мемлекеттік 
көрсетілетін  қызметті  алу мүмкіндігі бар.

3. Көрсетілетін қызметті алушының 
мемлекеттік қызметті  көрсету  мәртебесі  
туралы  ақпаратты  порталдың 
«жеке кабинеті» арқылы, сондай-ақ, 
мемлекеттік қызметтерді  көрсету 
мәселелері  жөніндегі  бірыңғай байла-
ныс орталығы  арқылы алуға мүмкіндігі 
бар.

4. Мемлекеттік қызметті портал 
арқылы көрсету кезінде нашар көретін 
адамдар үшін    нұсқасына қолжетімді.

5. Мемлекеттік қызметті көрсету 
мәселелері жөніндегі анықтама 
қызметтерінің байланыс   телефонда-
ры gov.еgov.kz интернет-ресурсында 
көрсетілген. Мемлекеттік қызметтерді 
көрсету мәселелері жөніндегі бірыңғай 
байланыс орталығы: 1414.    

Мемлекеттік көрсетілетін 
қызметті «Халықтың санитариялық-
эпидемиологиялық саламаттылығы 
саласындағы мемлекеттік бақылау мен 
қадағалауға жататын тамақ  өнімін өндіру 
объектісіне есепке алу нөмірін беру» 
мемлекеттік көрсетілетін  қызметімен 
бірге «бір өтініш» қағидаты бойынша 
алуға болады.

Ранайкүл Саханова,
Қазалы аудандық санитариялық-

эпидемиологиялық
бақылау басқармасының 

бас маманы

ҚИМАС ДОСЫМЫЗ ЕДІ
Гүлсара Ағыманқызы 

Алманиязова  Қазалы 
ауданының тумасы. Ол 1952  
жылы 14 шілде күні дүниеге 
келген. Көп балалы отба-
сында тәрбиеленген. 1959-
1969 жылдары Әйтеке би 
кентіндегі Қаныш Сатбаев 
атындағы мектепте оқып, 
орта білім алған. 1971-
1974 жылдары Қызылорда 
қаласындағы медициналық 
училищеде оқып, медбике 
мамандығын алып шықты. 
Еңбек жолын 1974 жылы 
аудандық орталық аурухана-

да мейіркеш болып бастады. 
2010 жылы кенттегі “Жетес 
би” емханасынан зейнет де-
малысына  шықты.

Аяулы құрбымыз Орынбет 
Медетовке тұрмысқа шығып, 
жұбайы       екеуі үш қызбен 
ұлды тәрбиелеп өсіріп, бала-
ларын ержеткізді. Ардақты 
ана атанып, абыройға 
бөленді.

Апырмай, өмір өткінші де-
ген рас екен. Күні кеше бірге 
қызмет атқарып, сыйласып, 
сырласып, зейнет демалы-
сына шыққан соңда хабар-

ласып, өмірдің қызықтарын 
бірге өткізген Гүлсарадан 
қапияда айрылып қаламыз 
дегенге кім сенеді. Алланың 
ісіне шара барма? Енді міне, 
қимас досымыздың өмірден  
өткеніне 40 күннен асты. 
Гүлсараның жатқан жері 
жайлы, топырағы торқа, има-
ны жолдасы болсын. Кла-
стас досымыздың көрмеген 
қызығы балалары мен бау-
ырларына бұйырсын.

Қош бол, аяулы досымыз 
Гүлсара.

Кластас достары

Еске алу


